
1. ᐊᑐᐊᒐᖅ 

 
S.4 ᐃᓚᖓ ᑖᒃᑯ ᑮᓇᐅᔭᓕᕆᔾᔪᓯᓄᑦ ᐊᐅᓚᑦᑎᓂᕐᒧᑦ ᐱᖁᔭᖏᑎᒍᑦ (FAA) 
ᐱᔪᓐᓇᖅᑎᑦᑎᔪᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓂᑦ (FMB) ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᒐᕙᒪᒃᑯᓐᓄᑦ. 
 
S.18 ᑖᒃᑯᓇᙵᑦ ᑮᓇᐅᔭᓕᕆᔾᔪᓯᓄᑦ ᐊᐅᓚᑦᑎᓂᕐᒧᑦ ᐱᖁᔭᖅ ᐱᔪᓐᓇᖅᑎᑦᑎᒍᑕᐅᔪᖅ 
ᐊᑭᓖᒋᐊᖃᖅᑎᑦᑎᓗᑎᑦ ᐱᔨᑦᑎᕈᑎᒋᔭᐅᔪᓄᑦ ᐱᓕᕆᕝᕕᐅᔪᓄᑦ ᐅᕝᕙᓗ ᒐᕙᒪᒃᑯᓐᓄᑦ 
ᑎᒥᖁᑎᒋᔭᐅᔪᓄᑦ ᐊᑭᖓ ᐊᒻᒪᓗ ᖃᓄᖓᓂᕆᔭᐅᔪᓪᓗ ᑖᔅᓱᒪ ᒥᓂᔅᑕᐅᑉ ᑲᒪᒋᔭᖃᖅᑑᑉ 
ᐱᓕᕆᕝᕕᔪᒥᑦ ᐅᕝᕙᓗ ᒐᕙᒪᒃᑯᑦ ᑎᒥᖁᑎᒋᔭᖏᓐᓂᑦ ᑐᑭᒧᐊᖅᑎᑦᑎᒍᑎᒋᔭᖓᓐᓂᑦ ᐅᕝᕙᓗ 
ᒪᓕᒐᐃᑦ ᐊᑐᕐᓗᒋᑦ ᖃᓄᐃᓕᖓᔭᕆᐊᖃᕐᓂᖏᓐᓄᑦ.  
 
ᒥᓂᔅᑕ ᑲᒪᒋᔭᖃᖅᑐᖅ ᑐᓂᓯᓂᐊᖅᑐᖅ ᑐᔅᓯᕋᐅᑎᐅᔪᓂᑦ ᐊᑭᒋᔭᐅᖁᔭᐅᔪᓂᑦ ᐊᒻᒪᓗ 
ᓚᐃᓴᑖᕈᑎᓄᑦ ᐊᑭᓕᖅᑕᐅᖃᑦᑕᕋᔭᖅᑐᑦ ᓇᓪᓕᐊᓐᓄᑐᐃᓐᓇᖅ ᐱᓕᕆᕝᕕᐅᔪᓄᑦ ᐊᒻᒪᓗ 
ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᔨᑦᑎᕈᑎᖃᖅᐸᑕ ᑕᒪᒃᑯᓂᖓ, ᐊᒻᒪᓗ 
ᐊᑭᓖᔭᕆᐊᖃᖅᑎᑕᐅᒐᔭᖅᑐᓂᑦ ᐅᕝᕙᓗ ᐊᐅᓚᑦᑎᓂᕐᒧᑦ ᑎᑎᕋᕐᕕᓕᕆᓂᕐᒧᑦ 
ᐊᑭᓕᖅᓴᑖᖑᔪᓂᑦ ᓇᓪᓕᐊᓐᓄᑐᐃᓐᓇᖅ ᐱᖁᔭᕐᒥᑦ ᒪᓕᔅᓯᒪᓐᓂᖏᑐᐊᖅᐸᑕ, 
ᐊᖏᖅᑕᐅᓂᖅᐸᑕ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ. 
 

 
2. ᑐᑭᒧᐊᕈᑎ 

 
ᓇᒥᑐᐃᓐᓇᖅ ᑮᓇᐅᔭᓕᐅᕋᓱᓐᓂᕐᒧᑦ ᐱᕙᓪᓕᐊᓂᕐᒧᓪᓗ ᐊᒻᒪᓗ ᐊᐅᓚᑦᑎᔪᓐᓇᕐᓂᕐᒧᑦ 
ᑲᔪᓯᓂᖃᕈᓐᓇᑦᑎᐊᖅᑐᓂᑦ, ᐅᕝᕙᓗ ᓴᖅᑭᔮᖅᑎᑦᑎᓂᕐᒧᑦ ᐃᓄᓐᓄᑦ ᑐᕌᒐᕆᔭᐅᔪᓂᑦ, ᐊᒻᒪᓗ 
ᕿᒥᕐᕈᔭᐅᓯᒪᓗᑎᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ, ᑖᓐᓇ ᒥᓂᔅᑕ 
ᑲᒪᒋᔭᖃᖅᑐᖅ ᐱᓕᕆᕝᕕᒻᒧᑦ ᐅᕝᕙᓗ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᒥᑦ ᐊᑭᓖᑎᑦᑎᔪᓐᓇᖅᑐᑦ 
ᑭᓱᑐᐃᓐᓇᓂᑦ ᐱᖁᑎᓂᑦ ᑭᒃᑯᑐᐃᓐᓇᓄᑦ ᐃᓄᓐᓄᑦ ᑐᓂᔭᐅᔪᓂᑦ, ᒪᓕᒋᐊᓕᓐᓂᑦ 
ᑎᑎᕋᖅᓯᒪᔪᖃᕇᙱᑉᐸᑦ ᑭᓯᐊᓂ ᐊᑭᓖᑎᑕᐅᙱᒍᓐᓇᕐᓂᖏᓐᓄᑦ.  

ᒪᓕᒐᓕᐅᕐᕕᒻᒥᑦ ᓴᓇᔪᓐᓇᖅᑐᓂᑦ ᐱᕋᔭᓐᓂᐅᔪᑦ ᖃᓄᐃᑦᑑᓂᖏᓐᓂᑦ ᓇᐃᓪᓕᑎᖅᓯᒪᔪᓂᑦ, 
ᑖᒃᑯᐊ ᓱᒋᐊᖅᑕᐅᔾᔪᑕᐅᔪᓐᓇᕐᓂᐊᕐᓗᑎᑦ ᐊᒻᒪᓘᓐᓃᑦ ᑎᒍᔭᐅᔪᖃᕈᓐᓇᕐᓗᓂ. ᒥᓂᔅᑕ 
ᒪᓕᒐᓕᕆᔨᒃᑯᓐᓄᑦ ᒪᓕᒐᓕᐅᕈᓐᓇᖅᑐᖅ ᖃᓄᐃᑦᑑᒻᒪᖔᑕ ᐱᕋᔭᓐᓂᐅᔪᑦ 
ᑐᑭᑖᕈᑕᐅᒐᔭᕐᒪᖔᑕ ᓇᓕᖅᑲᓕᐅᖅᑕᐅᓂᒃᑯᑦ ᐱᕋᔭᓐᓂᐅᔪᑦ 
ᐊᑭᓖᔭᕆᐊᖃᓕᖅᑎᑦᑎᒍᑕᐅᓗᑎᑦ ᑕᒪᒃᑯᓄᖓ ᐱᔭᕋᓐᓂᕐᒧᑦ ᒪᓕᓪᓗᒋᑦ ᑖᒃᑯᐊ 
ᐱᒻᒪᕆᐅᖏᓂᖅᓴᒧ ᐃᖅᑲᖅᑐᖅᑕᐅᓂᕐᒧᑦ ᐱᓕᕆᔾᔪᓯᓄᑦ ᐱᖁᔭᖅ.  
 
 
 
 
ᒪᓕᒐᓕᐅᕐᕕᖅ ᐱᓕᕆᔾᔪᑎᓂᑦ ᓴᖅᑭᑎᑦᑎᔪᓐᓇᕐᒥᔪᑦ ᐊᐅᓚᑦᑎᓂᕐᒧᑦ ᑮᓇᐅᔭᓂ 
ᐊᑭᓖᒍᑕᐅᔪᓂᑦ ᑖᓐᓇ ᐊᑐᖅᑕᐅᒐᔭᖅᑐᖅ ᒪᓕᑦᑕᐅᑎᑦᑎᓂᕐᒧᑦ ᒪᓕᒋᐊᓕᓐᓂᑦ ᒪᓕᒐᕐᓂᑦ 
ᐱᖁᔭᕐᒦᑦᑐᓂᑦ. ᑖᒃᑯᐊ ᑮᓇᐅᔭᖅᑎᒍᑦ ᐱᕋᔭᓐᓂᕐᒧᑦ ᖃᐅᔨᓇᓱᖕᓂᐅᔪᑦ ᐊᒻᒪᓗ 
ᐱᑕᖃᖅᑎᑕᐅᔪᑦ ᒪᓕᒐᓕᐅᖅᑕᐅᓯᒪᓂᕐᒧᑦ ᐃᖅᑲᖅᑐᐃᕕᒃᑰᖅᑎᑕᐅᖏᓪᓗᑎᑦ ᐅᕝᕙᓘᓐᓃᑦ 
ᐃᒻᒥᒃᑰᖅᑐᖅ ᐊᐅᓚᑦᑎᕕᒻᒥᑦ ᐅᓐᓂᓪᓗᕐᕕᐅᔪᒃᑯᑦ. ᑖᒃᑯᐊ ᑎᒍᔭᐅᑎᑦᑎᒍᑕᐅᔪᓐᓇᖏᑦᑐᑦ 
ᐅᕝᕙᓗ ᐱᕋᔭᓐᓂᕆᓯᒪᔭᖏᑦ ᑎᑎᕋᖅᑕᐅᓯᒪᔪᓄᑦ ᐃᓕᔭᐅᔾᔪᑕᐅᑎᑦᑎᔪᓐᓇᖏᑦᑐᓄᑦ. 
 
ᑖᓐᓇ ᑐᑭᒧᐊᖅᑎᑦᑎᒍᑕᐅᔪᖅ ᑕᒪᐃᓐᓄᑦ ᑐᕌᖓᔪᖅ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ ᐊᒻᒪ 
ᒐᕙᒪᒃᑯᑦ ᑎᒥᖁᑎᖏᓐᓄ. 
 
 

3. ᒪᓕᒋᐊᓖᑦ 
 

3.1. ᒥᓂᔅᑕ ᑲᒪᒋᔭᖃᖅᑐᖅ ᑐᓂᓯᔭᕆᐊᓕᒃ ᑐᔅᓯᕋᐅᑎᒥᑦ ᖃᓄᐃᓕᖓᒐᔭᕐᒪᖔᑕ 
ᐊᑭᓕᕆᐊᓖᑦ, ᐱᔨᑦᑎᕈᑎᖃᕐᓂᕐᒧᑦ ᐊᑭᖏᑦ, ᐊᑭᓕᔅᓴᓂᑎᑦᑎᒍᑏᑦ ᐊᒻᒪᓗ 
ᐊᐅᓚᑦᑎᓂᕐᒧᑦ ᑮᓇᐅᔭᓂᑦ ᐱᕋᔭᔅᓯᒪᓂᕐᒧᑦ ᐊᒻᒪᓗᑦᑕᐅᖅ ᑐᔅᓯᕋᐅᑏᑦ 
ᐋᖅᑭᒋᐊᖅᑕᐅᓯᒪᔪᓄᑦ ᑖᒃᑯᓇᓂ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓂ 
ᐃᓱᒪᒋᔭᐅᔭᕆᐊᓖᑦ ᐊᒻᒪᓗ ᐊᖏᖅᑕᐅᓂᐊᕐᒪᖔᑕ.   

 
3.2. ᑕᒪᕐᒥᒃ ᒥᓂᔅᑕᐃᑦ ᑐᒡᓕᖏᑦ ᕿᒥᕐᕈᓂᐊᖅᑐᑦ ᐊᐅᓚᓂᐅᔪᓂᑦ ᖃᖓᐅᓕᕋᐃᑉᐸᑦ ᑖᒃᑯᐊ 

ᐱᖁᑎᓄᑦ ᐊᑭᓕᕆᐊᓖᑦ ᐱᖁᑎᖃᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᐱᔨᑦᑎᕈᑎᓄᑦ 
ᑭᒃᑯᑐᐃᕐᓇᓄᑦ ᐃᓄᓐᓄᑦ ᓈᒻᒪᑦᑎᐊᕋᓗᐊᕐᒪᖔᑕ ᐊᒻᒪᓗ ᐅᖃᐅᔾᔨᒋᐊᕈᑎᒋᓗᒍ 
ᒥᓂᔅᑕᖓᓐᓄᑦ ᖃᓄᐃᓕᖓᓂᖓ ᖃᐅᔨᔭᐅᔪᖅ ᒪᓕᓪᓗᒍ. 

 
3.3. ᐱᓕᕆᕝᕕᐅᔪᖅ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᑦ ᑎᓕᓯᓂᐊᖅᑐᑦ ᐃᓄᒻᒥᑦ 

ᑲᒪᔨᐅᓂᐊᖅᑐᒥᑦ ᑮᓇᐅᔭᖁᑎᖃᕐᕕᒻᒥᑦ ᑲᒪᔨᐅᓂᐊᖅᑐᒥᑦ, ᐊᐅᓚᑦᑎᔾᔪᑎᖃᕐᓂᕐᒥᑦ 
ᐊᒻᒪᓗ ᓄᐊᑦᑎᓂᕐᒧᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂᑦ ᑖᒃᑯᑎᒎᓇ ᐊᑭᓕᐅᑎᑎᒍᑦ 
ᐱᔭᐅᔪᓂᑦ ᐊᑭᓕᕆᐊᓖᑦ, ᓚᐃᓴᓐᓯᓄᑦ, ᐊᐅᓚᑦᑎᓂᕐᒧᑦ ᑮᓇᐅᔭᓂ ᐱᕋᔭᔅᓯᒪᓂᕐᒧᑦ 
ᐊᑭᓕᐅᑎᓂᑦ ᐊᒻᒪᓗ ᐊᑭᓕᔅᓴᓂᑎᑦᑎᓂᕐᒧᑦ. 

3.4. ᐊᑭᓕᕆᐊᓖᑦ, ᓚᐃᓴᓄᑦ, ᐊᐅᓚᑦᑎᓂᕐᒧᑦ ᑮᓇᐅᔭᓂᑦ ᐱᕋᔭᔅᓯᒪᓂᕐᒧᑦ ᓄᐊᑕᐅᔪᓂᑦ 
ᓯᓚᑖᓂᖔᖓᔪᓄᑦ ᐱᓕᕆᕝᕕᒻᒧᑦ, ᑖᓐᓇ ᐱᓕᕆᐊᔅᓴᓕᕆᓂᕐᒧᑦ ᐊᐅᓚᑦᑎᔨᐅᔪᖅ 
ᖃᐅᔨᒪᒋᐊᑦᑎᐊᕆᐊᓕᒃ ᐅᑯᓂᖓ: 

 
a) ᑳᓐᑐᕌᖓ ᐅᕝᕙᓘᓐᓃᑦ ᐊᖏᕈᑎᖓ ᐊᑎᓕᐅᖅᑕᐅᓯᒪᓗᓂ, ᐱᔭᔅᓴᖏᑦ 

ᑲᒪᒋᔭᕆᐊᓕᖏᓐᓄᑦ ᓇᓗᓇᐃᖅᓯᒪᑦᑎᐊᕐᓗᑎᑦ ᑐᑭᓯᓇᕐᓂᖏᑦ 
ᑳᓐᑐᕌᒃᑖᖅᑎᑦᑎᔪᒧᑦ ᐱᓕᕆᕝᕕᒻᒧᑦ ᐅᕝᕙᓘᓐᓃᑦ ᒐᕙᒪᒃᑯᑦ ᑎᒥᖁᑎᖓᑕ 
ᐊᒻᒪᓗ ᐊᐅᓚᑦᑎᔾᔪᑎᔅᓴᐅᔪᑦ ᐊᑐᕆᐊᓕᓕᒫᑦ ᐋᖅᑭᓱᖅᓯᒪᒐᓗᐊᕐᒪᖔᑕ; 
ᐊᒻᒪᓗ 
 

b) ᑕᒪᕐᒥᒃ ᑳᓐᑐᕌᓕᐊᖑᔪᑦ ᕿᒥᕐᕈᔭᐅᖃᑦᑕᖅᑐᑦ ᑮᓇᐅᔭᓕᕆᔨᒻᒪᕆᐅᑉ 
ᑎᑎᕋᕐᕕᖓᓐᓂᑦ ᐊᒻᒪᓗ ᒪᓕᒐᓕᕆᔨᒃᑯᑦ ᐱᖁᔭᕐᔪᐊᓕᕆᔨᒃᑯᓪᓗ 
ᐊᕕᑦᑐᖅᓯᒪᔪᓂᑦ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓐᓂᑦ. 
 

3.5. ᐊᑭᓖᑎᑦᑎᒍᓕᐊᖑᔪᑦ ᐱᔨᑦᑎᕋᐅᑎᓄᑦ ᑭᒃᑯᑐᐃᓐᓇᕐᓄᑦ ᐃᓄᓐᓄᑦ 
ᐊᑕᖐᓯᒪᔪᓐᓇᖅᑐᖅ ᐅᕝᕙᓗ ᐃᓚᐃᓐᓇᖓᓄᑦ ᐊᑭᓕᐅᑎᖓ ᐅᑎᖅᑎᑕᐅᔪᑦ 
(ᐃᓚᒋᓪᓗᒋᑦ ᐊᑭᖏᑦ ᑕᕝᕙᖔᖅᑐᖅ ᐅᕝᕙᓗ ᑕᕝᕙᖔᓪᓚᕆᙱᑦᑐᑦ ᐱᔭᐅᓯᒪᔪᑦ 
ᑕᒪᒃᑮᓐᓂᒃ ᐱᓕᕆᕝᕕᒻᒥᑦ ᐅᕝᕙᓗ ᒐᕙᒪᒃᑯᑦ ᑎᒥᖁᑎᖓᓐᓂᑦ ᐊᓯᖏᓐᓂᓪᓗ 
ᐱᓕᕆᕝᕕᐅᔪᓂᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᓐᓂᑦ ᑖᒃᑯᓇᙵᑦ ᐱᔾᔪᔾᔨᔪᓂᑦ). 

 
3.6. ᐱᔪᒥᓇᖅᑑᑐᐃᓐᓇᕆᐊᓕᒃ ᐊᑭᖏᓐᓂᑦ ᐋᖅᑭᔅᓯᓗᑎᑦ ᖃᑦᑎᕌᕆᐊᖃᕐᒪᖔᑕ 

ᓴᖅᑭᔮᖅᑎᑦᑎᔪᓂᑦ ᐃᓅᖃᑎᒌᖑᔪᓂᑦ ᐅᕝᕙᓗ ᑮᓇᐅᔭᓕᐅᕋᓱᓐᓂᕐᒧᑦ 
ᐱᕙᓪᓕᐊᓂᕐᒧᓪᓗ  
ᑐᕌᒐᕆᔭᐅᔪᓂᑦ (ᐊᖏᓂᖅᓴᒥᑦ ᐅᕝᕙᓘᓐᓃᑦ ᖃᑦᑏᓐᓇᐅᓂᖅᓴᓂᑦ 
ᐊᑭᓪᓚᑦᑖᕆᓯᒪᔭᖏᓐᓂᑦ, ᑎᑭᑕᐅᓇᓱᐊᖅᑐᖅ ᖃᓄᐃᑦᑑᓂᖓ ᒪᓕᓪᓗᒍ). 
 

3.7. ᐱᓕᕆᕝᕖᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᑦ ᕿᒥᕐᕈᖃᑦᑕᕐᓂᐊᖅᑐᑦ ᑖᒃᑯᓂᖓ 
ᐱᕋᔭᓐᓂᕐᒧᑦ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᑐᑭᑖᕐᓗᑎᓪᓗ 
ᐊᑭᑦᑐᕆᐊᖅᑕᐅᔭᕆᐊᖃᕐᒪᖔᑕᓘᓐᓃᑦ ᐊᑭᓕᔅᓴᓂᑎᑦᑎᒍᑎᓄᑦ 
ᐱᕙᓪᓕᐊᑎᑦᑎᑦᑎᓪᓗᒋᑦ ᐅᕝᕙᓗ ᐱᕙᓪᓕᐊᑎᑦᑎᓂᕐᒥᑦ ᐋᖅᑭᒋᐊᕆᓂᖅᑕᖃᖅᑎᓪᓗᒍ 
ᒪᓕᒐᕐᒥᑦ.  

 
3.8. ᐱᓕᕆᕝᕖᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᑦ ᑖᒃᑯᐊ ᐊᓯᔾᔨᖅᑕᐅᑎᑦᑎᓗᑎᑦ 

ᐃᓱᒪᖅᓴᖅᓯᐅᕈᑎᖃᕈᓐᓇᖅᑐᑦ ᐱᕋᔭᖕᓃᑦ ᐊᐅᓚᑦᑎᓂᕐᒧᑦ ᑮᓇᐅᔭᓂᑦ ᐱᕋᔭᓐᓂᕐᒧᑦ 
ᓈᒻᒪᑦᑎᐊᑐᐊᖅᐸᑦ ᓇᓪᓕᐊᒃᑯᑐᐃᓐᓇᖅ. ᐊᑭᓕᔅᓴᓂᑎᑦᑎᒍᑏᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐊᑭᓕᕆᐊᓖᑦ ᐱᕋᔭᓐᓂᕐᒧᑦ ᐊᑭᖏᑦ ᓈᒻᒪᑦᑎᐊᖅᑐᒥᑦ ᐋᖅᑭᓱᖅᑕᐅᓯᒪᓗᑎᑦ 
ᐃᑲᔪᕐᓂᐊᕐᒪᑕ ᑐᕌᒐᓪᓚᕆᑦᑐᒧᑦ ᐊᒻᒪᓗ ᑭᓱᑐᐃᓐᓇᕐᓄᑦ ᓄᖅᑲᖓᑎᑦᑎᔾᔪᑎᐅᔪᓂᑦ. 


